
«Os cartos do premio é o que gana 
moita xente en varios meses»

EDUARD DEL CASTILLO gañador do certame de poesía leiras pulpeiro de mondoñedo

▶ o barcelonés afincado en santiago de compostela eduard del castillo Velasco foi o gañador 
da última edición do certame de poesía manuel leiras pulpeiro, un premio que foi o primeiro ao 
que se presentou e que pode que o anime a seguir escribindo, algo que agora é unha afección.

texto: S.L.m. 
foto: vELASCO
slopez@elprogreso.es

a obra gañadora  é un 
conxunto poético no que baixo 
o título ‘Mentres o tacto’ o autor 
«reflexiona sobre a propia praxe 
poética desmitificando a súa 
transcendencia e ironizando sobre 
a lírica amatoria», segundo recolle 
no seu blogue o mestre Armando 
Requeixo, un dos membros do 
xurado, que fallou a favor da obra 
presentada por Eduard del Casti-
llo, un mozo de 31 anos que adoita 
escribir, tanto en galego como en 
catalán, e tanto poesía como na-
rrativa, pero que o fai un tanto ao 
chou, como unha afección, pero 
sen pretensión algunha, aínda 
que os bos resultados poderían 
animalo a seguir escribindo para 
outros certames. O galardón está 
dotado con 1.500 euros.
Imaxínoo contento por ganar este 
premio.
Si, supón unha grande alegría 
polo de animarte a seguir facen-
do cousas e é tamén unha axuda 
económica cando as cousas non 
van ben.
Son 1.500 euros, non sei se darán 
para moito.
Non me atrevo eu a dicir se son 

moitos ou poucos cartos, é moi 
arriscado, pero en moitos traba-
llos representa un soldo de varios 
meses e para moita xente aínda 
máis como están as cousas.
Gañou cun poema titulado ‘Men-
tres o tacto’. Sobre que versa?
O certo é que é un conxunto de ca-
tro poemas e a verdade é que falar 
sobre el non é algo que me corres-
ponde a min, porque fáiseme algo 
difícil dicir algo sobre o que escri-
bo, pero o certo é que non deixa 
de ser un poema de amor no que 
ironizo sobre os poemas de amor.
Adoita presentarse a moitos con-
cursos?
A verdade, é o primeiro ao que me 
presento. Fíxeno un pouco por ver 
que pasaba, animado por xente á 
que lle gusta o que escribo. A ver-
dade é que adoito escribir, aínda 
que o fago sen pretensión algun-
ha, un pouco ao chou. Para min 
escribir é unha afección, como 
o que vai correr ou o que cultiva 
unha horta.
Igual o premio o anima a seguir es-
cribindo, porque o seu foi chegar 
e encher.
Xa veremos; de momento, malas 
expectativas non teño, aínda que 
insisto en que son moi desordena-
do tanto no ler como no escribir. É 

por iso que tanto fago poesía como 
narrativa.
Vostede é de Barcelona, pero afin-
cado en Compostela. Leva moito 
tempo en Santiago? Foi fácil adap-
tarse?
Vin a primeira vez hai quince 
anos, pero residindo levo preto 
de cinco. Estou ben, pero non me 
gusta idealizar. Galicia ten cousas 
que me gustan e outras que non, e 
tamén Barcelona.
Recollerá o premio o 8 de novem-
bro en Mondoñedo. Xa coñece a 
cidade?
Ao final non será o día 8 senón o 
15, porque o 9 eu teño que estar en 
Cataluña votando, se nos deixan. 
Respecto a Mondoñedo, xa estiven 
moitas veces en actos culturais e 
visitando a tumba de Cunqueiro. 
Coñezo ben a cidade e os seus es-
critores; xa sei que soa a tópico, 
pero Mondoñedo é un lugar que 
me gusta moito.
A que se dedica vostede profesio-
nalmente?
Depende do momento, son tra-
dutor literario e tamén profesor 
de lingua catalá e de galego, pero 
agora mesmo adícome máis á tra-
dución literaria. Tamén me gusta 
moito a fotografía e escribir, tanto 
en galego como en catalán.

Eduard del Castillo.

Escribir é para min 
como unha afección, 

como ao que lle gusta 
saír correr ou cultivar unha 
horta»

 A Mariña ☝burela@elprogreso.es

DELEgACIón 

MONDOÑEDO. A Deputación 
aprobou onte, cos votos a favor 
do PSOE e do BNG, instar á Xun-
ta a crear un grupo de traballo 
para converter o Mirador de 
Mondoñedo nun albergue pú-
blico de peregrinos. 

«O que lle pedimos ao Gober-
no de Feijóo é a mesma actitude 
de colaboración institucional 
que a Deputación lle está a pres-
tar en actuacións que son de 
competencia autonómica, como 
por exemplo o financiamento do 
Peim, a rehabilitación das pallo-
zas do Piornedo, os GES ou o con-

sorcio provincial de bombeiros», 
asegurou Lara Méndez.

Pola súa banda, o PP non 
apoiou a proposta «ao tratarse 
dunha iniciativa que non xera 
riqueza na localidade, nin acep-
tan os propios veciños». Insis-
tiron en que «alonxa aos pere-
grinos tres quilómetros arriba 
da localidade» e recalcan que o 
Camiño Norte non discorre por 
esa parte do Concello.

Para os populares esta inicia-
tiva é «unha manobra cínica, 
unha estratexia política coa que 
buscan soamente librarse dun 
morto».

A Deputación solicita 
axuda á Xunta para crear 
un albergue no Mirador

DELEgACIón

MONDOÑEDO. O PP de Mondo-
ñedo censurou onte ao equipo de 
goberno local por «xerar alarma, 
sen estar fundamentada, sobre a 
garantía do servizo de comedor na 
gardería, no lugar de emprender 
as xestións oportunas para que o 
posto da única persoa responsable 
de cociña fose cuberto ante posi-
bles baixas ou vacacións».

Neste senso, os populares xa 
avanzaron que pedirán explica-
cións no pleno polo que conside-
ran «unha irresponsabilidade e 
pouco traballo do Concello», ao 
deixar a administración local de 

asumir a substitución da persoa 
que se encarga de labores de apoio 
na escola infantil, entre eles o de 
cociñeira.

Os populares tamén pregun-
tarán ao Concello se empredeu 
algunha xestión para garantir o 
servizo de comedor, «antes de in-
tranquilizar aos pais e nais». 

Por último, dende o PP agrade-
ceron o compromiso do Consorcio 
Galego de Servizos de Igualdade e 
Benestar da Xunta, que xa lle co-
municou á dirección da escola que 
procederá á cobertura temporal do 
posto da persoa que se encarga das 
labores de cociña.

O PP de Mondoñedo acusa 
ó Concello de xerar alarma 
co comedor da gardería

DELEgACIón

BURELA. O alcalde de Burela, 
José María González Barcia, 
quixo aclarar onte que as en-
quisas que estes días se están 
facendo na localidade «non 
foron encargadas polo Con-
cello nin pagadas con fondos 
municipais». 

Nos últimos días, moitos 
veciños están recibindo cha-
madas telefónicas nas que lles 
preguntan o partido ao que 
votaron nas últimas eleccións 
municipais e xerais, a valora-
ción que fan de catro líderes 
políticos locais ou os proxectos 
que botan en falta en Burela, 
entre outras cousas. Segundo 
apunta o rexedor, parece que 
nestas chamadas «se deixa 
caer que é unha enquisa feita 
polo Concello», polo que quere 
deixar claro que «dende o Con-
cello non se está pagando a 
ningunha empresa para facer 
ningunha enquisa sufragada 
con fondos públicos», aínda 
que di entender que algún par-
tido político a estea facendo.

O Concello nega 
estar detrás das 
enquisas políticas 
que se fan estes 
días en Burela

DELEgACIón

BURELA. O PSOE de Burela 
organiza unha charla para ex-
plicarlles aos veciños o motivo 
que os levou a pedir unha re-
visión catastral no concello e 
a influencia que vai ter o novo 
Plan Xeral de Ordenación Mu-
nicipal (PXOM) nas fincas.

A charla está prevista para 
mañá ás oito da tarde no salón 
de conferencias da localidade e 
nela os veciños poderán plan-
texarlles todas as dúbidas que 
teñan sobre este tema aos po-
nentes. Os socialistas animan 
aos veciños a participar pola 
importancia dos temas que se 
tratarán.

O acto estará presentado 
polo secretario xeral da agru-
pación de Burela, Ramiro 
Fernández Rey, e intervirán 
Fe Álvarez Sánchez, membro 
da comisión executiva do PS-
deG-PSOE; Pilar García Porto, 
deputada provincial; Alfredo 
Llano, portavoz municipal en 
Burela; e o arquitecto Julián 
Rodríguez Garzón.

O PSOE burelés 
organiza unha 
charla sobre a 
influencia do 
PXOM no catastro


